
[bookmark: _Toc167141375]УДИРТГАЛ
[bookmark: _Hlk530554770]Хууль тогтоомжийн тухай хуулийн 1 дүгээр зүйлийн 1.1-д “Хууль, Улсын Их Хурлын бусад шийдвэрийг санаачлах, боловсруулах ажиллагааны үндэслэл, чанарыг сайжруулах, түүнд олон нийтийн оролцоог хангах, хууль тогтоомжийн төсөлд тавих шаардлагыг тодорхойлох, хууль тогтоомжийн хэрэгжилтийн үр нөлөөг үнэлэх замаар хууль дээдлэх ёсыг бэхжүүлнэ” гэж заасан. 
Иймд Засгийн  газрын  2016  оны  59  дүгээр  тогтоолоор  батлагдсан “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”-ыг баримтлан Монгол Улсын шүүхийн тухай хуульд нэмэлт, өөрчлөлт оруулах тухай хуулийн төсөл дэх зардал, ачааллыг тооцох, зардлыг багасгах санал боловсруулахад энэхүү судалгааны зорилго чиглэнэ.
Түүнчлэн энэхүү судалгаагаар хууль тогтоомжийг хэрэгжүүлэх явцад хэдий хэмжээний зардал, ачаалал үүсгэхийг урьдчилан гаргах юм. Уг төсөлд иргэн, хуулийн этгээдэд зардал, ачаалал үүсгэх, үүрэг болгосон заалт тусгаагүй, харин төрийн байгууллагад зардал, ачаалал үүсгэх зохицуулалт байна. Иймд тухайн үүргийг хэрэгжүүлэх төрийн байгууллагад үүсэх зардал, ачааллыг аргачлалын дагуу дараах алхмаар тооцож үзлээ. Үүнд:
1.	Төсөлд төрийн байгууллагын гүйцэтгэх үүрэг;  
2.	Ажил, үйлчилгээг гүйцэтгэх хүний нөөцийн зардлыг тооцох;
3.	Гарах зардлыг урьдчилан тооцоолох;
4.	Нийт дүнг тооцон тэдгээрийг бууруулах боломжтой эсэхийг судлан боломжит хувилбарыг дэвшүүлэхийг зорьсон болно.

[bookmark: _Toc167141377]НЭГ. ТӨРИЙН БАЙГУУЛЛАГЫН ГҮЙЦЭТГЭХ ҮҮРЭГ
Энэ бүлэгт Монгол Улсын шүүхийн тухай хуульд нэмэлт, өөрчлөлт оруулах тухай хуулийн төслийн (цаашид “төслийн” гэх) төрийн байгууллагад үүрэг оногдуулсан зарим зохицуулалтууд нь төрд хэдий хэр ачаалал, зардал үүсгэх магадлалтайг баримжаалан тооцоолох юм. Төрийн байгууллагад үүсэх ачаалал, зардлын хэмжээг урьдчилан тооцох нь тухайн зохицуулалтыг хэрэгжүүлэх төсөв, санхүүжилтийн хэмжээ, хэрэгцээ, шаардлагыг тогтоох, мөн хуулийн зохицуулалтын хэрэгжих боломжийг тодорхойлоход нөлөөлөх хүчин зүйлийн нэг юм.
Төслийн 71 дүгээр зүйлийн 71.1.28-71.1.31 дэх заалт, 12 дугаар зүйлийн 12.1.1, 12.1.2, 12.18.1, 12.18.2 дахь заалтуудад төрийн байгууллагад үүсэх зардалтай шууд ба шууд бус хамаарал бүхий зохицуулалт орсон боловч төрд зайлшгүй зардал ачаалал үүсэх үүргийг бий болгосон зохицуулалтыг тодорхойлон, тэдгээрийн хоорондын уялдаа холбоог анхааран үзэж голлон үүрэг гүйцэтгэх байгууллага, түүнд хамааралтай заалтыг авч үзлээ.
	Хүснэгт 1. Төрийн байгууллагад үүрэг хүлээлгэсэн заалт
	Хуулийн төслийн зүйл, заалт
	Зохицуулалт
	Хэрэгжүүлэх байгууллага

	12 дугаар зүйлийн 12.1.1, 12.1.2, 12.18.1, 12.18.2 дахь заалт, 71 дүгээр зүйлийн 71.1.28-с 71.1.31 дэх заалт,
	Шүүхийн цахимжилт  
	Шүүхийн ерөнхий зөвлөл


Дээрх хүснэгтэд дурдсан шүүхийн цахимжилтад шаардлагатай зардалд хамаарагдах хүчин зүйлсийг тодорхойлохын зэрэгцээ улсын төсөвт үүсэх зардлыг урьдчилан тооцох болно. 
Түүнчлэн хуулийн төсөлд дурдсан бүх байгууллагын зардлыг биш гүйцэтгэх үүрэгт гол ачаалал үүрэх  байгууллагыг сонгон[footnoteRef:1] авч зардлыг тооцох юм. Гол ачаалал үүрэх  байгууллага нь Монгол Улсын шүүхийн тухай хуулийн 71.1-д “Ерөнхий зөвлөл шүүхийн бие даасан байдлыг хангах талаар дараах бүрэн эрхийг хэрэгжүүлнэ” гэж заасан байх тул Шүүхийн ерөнхий зөвлөл нь (цаашид “ШЕЗ” гэх) гол үүргийг гүйцэтгэхээр байна.  [1:  Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлалын гарын авлага. 
Хууль тогтоомжийн тухай хууль /аргачлал, гарын авлага/, Хууль зүй, дотоод хэргийн яам, GIZ, Уб., 2016 он, 279 дэх тал.] 

Хэдий төслийн 46.9-д “Анхан болон давж заалдах, хяналтын шатны шүүхийн шүүгчийн албан тушаал, хуульч мэргэжлээр болон тухайн шатны шүүхэд шүүгчээр ажилласан хугацааг харгалзан шүүгч Монгол Улсын шүүхийн тэргүүн түшээ, дэд түшээ, гутгаар түшээ, дөтгөөр түшээ, тавдугаар түшээ гэсэн зэрэг дэвтэй байх бөгөөд шүүгчид зэрэг дэв олгох журмыг Улсын Их Хурал батална.”, 95.17-д “Сахилгын хороо ажлын албатай байх бөгөөд үйл ажиллагааны дүрэм, бүтэц, орон тоо, албан тушаалын цалингийн хэмжээг тус Сахилгын хорооны зөвлөгөөн батална.” гэж тус тус заасны дагуу зардал үүсэх боломжтой байгаа ч зэрэг дэвийн нэмэгдэл болон бүтэц орон тоо хэд байх нь тодорхой болоогүй боловч шүүгчийн цалингийн сан хамгийн ихдээ 30 хувиар нэмэгдэх юм. 
Хүснэгт 2. Сонгосон зүйл, заалт 
	71 дүгээр зүйлийн 71.1.28-71.1.31 дэх заалт:
	71.1.28.шүүхээр хэрэг, маргааныг хянан шийдвэрлэх ажиллагаанд ашиглах цахим платформ, программ хангамж, техникийн шаардлагыг хэрэг хянан шийдвэрлэх ажиллагааны холбогдох хуульд нийцүүлэн тодорхойлох, нэвтрүүлэх, хөгжүүлэх, аюулгүй байдлыг хангах; 
	71.1.29.хэрэг хянан шийдвэрлэх ажиллагааны төрөлжсөн цахим мэдээллийн санг нийтийн мэдээллийн дэд бүтэцтэй уялдуулан бүрдүүлэх;
	71.1.30.хэрэг хянан шийдвэрлэх үйл ажиллагаанд өөрт байгаа, эсхүл нийтийн мэдээллийн дэд бүтцийг ашиглан олж авах, солилцох боломжтой мэдээллийг хүн, хуулийн этгээдээс шаардахгүй байх нөхцөлийг бүрдүүлэх;
	71.1.31.хэрэг хянан шийдвэрлэх ажиллагаанд Нийтийн мэдээллийн ил тод байдлын тухай хуульд заасан үндсэн болон дэмжих системийг ашиглах нөхцөлийг бүрдүүлэх.

	12.1.1.хэрэг хянан шийдвэрлэх ажиллагааны явцад талуудын гаргасан гомдол, нэхэмжлэл, тайлбар, хүсэлт, шүүх хуралдааны тэмдэглэл, шүүхийн шийдвэрийг энэ хуульд заасны дагуу сонирхогч этгээд биечлэн болон цахимаар танилцах боломжийг бүрдүүлэх; 
	12.1.2.хуульд тухайлан зааснаас бусад тохиолдолд шүүх хуралдааныг нээлттэй явуулах, шүүхийн цахим хуудас, эсхүл хэвлэл мэдээллийн хэрэгсэл, эсхүл олон нийтийн цахим сүлжээгээр энэ хуульд заасны дагуу шууд дамжуулах, эсхүл олон нийтэд дуу-дүрсний бичлэгээр хүргэх;

	12.18.1.хэргийн оролцогч, тэдгээрийн төлөөлөгч, өмгөөлөгч нараас шүүхийн цахим платформд нэвтэрч, иргэн, захиргааны хэргийн материал, талуудын гаргасан гомдол, нэхэмжлэл, хүсэлт, түүнд холбогдох нотлох баримт, хэрэг хянан шийдвэрлэх ажиллагааны явцад гаргасан шүүгчийн захирамж, шийдвэртэй цахимаар танилцах боломжийг хангах, хуульд заасан мэдээллийн системээр дамжуулан мэдээлэл, баримт бичиг хүлээн авах, хүргүүлэх, харилцах боломжийг бүрдүүлэх;
	12.18.2.зөрчил шалган шийдвэрлэх, эрүүгийн хэрэг хянан шийдвэрлэх шүүхийн ажиллагааны явцад хэргийн оролцогч, тэдгээрийн төлөөлөгч, өмгөөлөгч нараас гаргасан хүсэлт, гомдлын шийдвэрлэлт, шүүх, прокурор, мөрдөгч, эрх бүхий албан тушаалтнаас гаргасан шийдвэр, тогтоол, захирамж, шинжээчийн дүгнэлт, хавтаст хэрэгт авагдсан нотлох баримт болон хэрэг хянан шийдвэрлэх шүүхийн ажиллагааны явцтай цахимаар танилцах боломжийг хангах, хуульд заасан мэдээллийн системээр дамжуулан мэдээлэл, баримт бичиг хүлээн авах, хүргэх, харилцах боломжийг бүрдүүлэх.”





[bookmark: _Toc167141378]ХОЁР. АЖИЛ ҮЙЛЧИЛГЭЭГ ГҮЙЦЭТГЭХ ХҮНИЙ НӨӨЦИЙГ ТОДОРХОЙЛОХ
Төсөл дэх төрийн байгууллагад хүлээлгэсэн үүргийг гүйцэтгэхэд шаардагдах ажил, үйлчилгээ тус бүрийг стандарт үйл ажиллагааны загварын дагуу тооцож, хэдий хэмжээний цаг хугацаа зарцуулахыг тогтоох юм. Хугацааг тодорхойлсноор тухайн зохицуулалтыг хэрэгжүүлэх хүний нөөцийн хэрэгцээг тогтоох бөгөөд улмаар улсын төсөвт хүний нөөцтэй холбоотой ямар хэмжээний зардал нэмэгдэхийг урьдчилан тооцох боломжтой. 
Хүний нөөцийн хэрэгцээг тооцохдоо тухайн ажил, үйлчилгээг хэрэгжүүлэхэд зарцуулах хугацаа болон 1 жилд гүйцэтгэх тохиолдлын тоогоор баримжаалдаг.
Төрийн байгууллагын үйл ажиллагаа, ачааллын онцлогт тохирсон стандарт үйл ажиллагаа болон түүнд шаардагдах хугацааг нэгдсэн байдлаар тогтоосон зүйлгүй байна. Иймд шүүхийн цахимжилтын ажлыг хариуцан хэрэгжүүлэх нэгжийг стандартад тооцох тохиолдлын тоог адил төстэй үйлчилгээ үзүүлдэг Улсын дээд шүүхийн Мэдээллийн аюулгүй байдал, технологийн албаны хүний нөөцтэй харьцуулан авч үзлээ.
[bookmark: _Toc167141379]ГУРАВ. ГАРАХ ЗАРДЛЫГ УРЬДЧИЛАН ТООЦООЛОХ
Төрийн байгууллагад буюу төрөөс гарах зардлыг урьдчилан тооцох үе шатанд:
- Хүний нөөцийн зардал (төрийн албан хаагчтай холбоотой шууд болон шууд бусаар үүсэх зардал)
- Материаллаг зардал (төрийн албан хаагчийн ажлын байртай холбогдон гарах нийтлэг зардал)
- Бусад зардал (тухайн ажил үйлчилгээг гүйцэтгэхэд дагалдан гарах зардал)-ыг тус тус тооцож гаргана.
[bookmark: _Toc167141380]3.1. Хүний нөөцийн зардал
	Хүний нөөцийн зардлыг тооцохдоо тухайн ажил, үйлчилгээ буюу үүргийг гүйцэтгэх төрийн байгууллагын албан хаагчид зарцуулах цалин хөлс, нэмэгдэл, урамшуулал зэрэг төрөөс даадаг бүх зардлыг нэгтгэн авч үзэх ба эдгээрийн дундаж хэмжээгээр тооцож тогтоодог. 
УДШ-ийн Тамгын газрын “Мэдээллийн аюулгүй байдал, технологийн алба” нь кибер аюулгүй байдал, дотоод гадаад халдлага, хяналтын камер, постер дизайн, домайн контроллертой холбоотой сервис, программ хангамж хөгжүүлэлт, нийт шүүгчдийн хуралдааны систем, дотоод сүлжээ, компьютер, принтер, хурлын заалны тоног төхөөрөмжтэй холбоотой сервис, программ хангамж суулгах, шүүгч нарын техник тоног төхөөрөмж, дотоод систем, дотоод, гадаад ERP систем, judge системын хэвийн ажиллагааг хангахтай холбоотой чиг үүргийг хэрэгжүүлэн ажилладаг бөгөөд Шүүхийн тухай хуульд нэмэлт, өөрчлөлт оруулах тухай хуулийн төсөл батлагдсанаар дээр дурдсан чиг үүрэг бүхий хэрэгцээ, шаардлага үүсэж буй тул энэхүү албатай адилтган үзэж тухайн албаны орон тоотой ижил байхаар төсөөлөн, шаардлагатай орон тоог “10” хэмээн тооцоолов. 
 Хүснэгт 3. Албан тушаал, цалингийн зэрэглэл, орон тооны тооцоолол
	№
	Албан тушаал
	
Дундаж цалин
	Жилд шаардагдах ажлын цаг 
	Нэмэгдэж буй орон тоо

	1
	Мэдээллийн технологийн албаны мэргэжилтэн

	
3,099,850
	106,666 
	10


	Дээр дурдсан албан хаагчдын цалингийн хэмжээг тооцохдоо Монгол Улсын Засгийн газрын 2024 оны 03 дугаар сарын 27-ны өдрийн “Төрийн албаны зарим албан тушаалын цалингийн хэмжээ, доод хэмжээг шинэчлэн тогтоох тухай”[footnoteRef:2] 128 дугаар тогтоолыг үндэслэн 1 хүний дундаж цалингийн үнэлгээг гаргав. Ингэхдээ тухайн ажил, үүргийг гүйцэтгэдэг буюу УДШ-ийн “Мэдээллийн технологийн албаны мэргэжилтэн”-ий албан хаагчдын цалингийн хэмжээг авч үзлээ.  [2:  Монгол Улсын Засгийн газрын 2024 оны 03 дугаар сарын 27-ны өдрийн “Төрийн албаны зарим албан тушаалын цалингийн хэмжээ, доод хэмжээг шинэчлэн тогтоох тухай” 128 дугаар тогтоол https://legalinfo.mn/mn/detail?lawId=17089709745751 (сүүлд үзсэн 2024.05.20).] 

Нэг мэдээллийн технологийн албаны мэргэжилтэнд зарцуулах, төрөөс даах зардлыг тооцохдоо түүний үндсэн цалингаас гадна 1/ нийгмийн болон эрүүл мэндийн даатгал, 2/ хоол, унааны нэмэгдэл, 3/ төрийн алба хаасан хугацааны нэмэгдэл, 4/ зэрэг дэвийн нэмэгдэл, 5/ буцалтгүй тусламж, 6/ шагнал, урамшуулал зэрэг нэмэлт зардлыг нэмж тооцох шаардлагатай байдаг.
Эдгээрийн хэмжээг тодорхой тогтоох боломжгүй тохиолдолд нэг албан хаагчийн цалингийн дундаж хэмжээний 15%-иар нийтлэг зардлыг, 10%-иар дагалдах зардлыг, 30%-иар нэмэгдэл, урамшууллын зардлыг тооцох боломжтой бөгөөд үүнийг доор хүснэгтээр харууллаа. Шинэчилсэн найруулгын төслөөр ШЕЗ-д нийт 10 хүний нөөцийн шаардлага үүсэж байгаа бөгөөд хүснэгтээр үзүүлсэн тоон мэдээллээр нэг хүнд сард 4,804,767 буюу жилд 57,657,204 төгрөгийн зардал үүсэхээр байна.
Хүснэгт 4. Нэг албан хаагчид ногдох цалингийн зардал
	Зардлын нэр
	Цалингийн дундаж хэмжээ
	Хувь
	Хэмжээ/төгрөг/

	Үндсэн цалингийн дундаж хэмжээ
	3,099,850
	
	3,099,850

	Нийтлэг зардал
	3,099,850
	15%
	464,977

	Дагалдах зардал
	3,099,850
	10%
	309,985

	Нэмэгдэл, урамшууллын зардал
	3,099,850
	30%
	929,955

	Нийт
	4,804,767


	Ийнхүү дээрх хүснэгтүүдээс үзвэл нэг албан хаагчид тодорхой хэмжээний зардал үүсэж буй бөгөөд хүний нөөцийн зардлын дундаж нь 1 албан хаагч 1 жилд 57,657,204 (тавин долоон сая зургаан зуун тавин долоо мянга хоёр зуун дөрөв) төгрөг авах юм. Үүнийг 10 албан хаагчаар тооцолвол хүний нөөцийн зардал жилд 576,572,040 (таван зуун далан зургаан сая таван зуун далан хоёр мянга дөчин төгрөг) төгрөг болох юм. 
[bookmark: _Toc167141381]3.2. Материаллаг зардал
Материаллаг зардал гэдэгт тухайн ажлын байртай холбоотой нийтлэг зардал буюу тухайн үүргийг гүйцэтгэж буй албан хаагчийг ажиллах нөхцөлөөр хангахад зарцуулж буй зардлыг хамааруулдаг. Тухайлбал, ажлын байр, эд хөрөнгө, техник хэрэгсэл, бусад ахуйн зардлыг тооцох шаардлагатай.
	Тус зардлыг тооцохдоо Улсын дээд шүүхийн Мэдээллийн аюулгүй байдал, технологийн албаны нэг ажилтны урсгал зардлыг ашиглан баримжаалав. 
Хүснэгт 5. Нэг албан хаагчид гарах материаллаг зардал (1 жилээр)
	№
	Зардлын нэр
	Нэг албан хаагчид ногдох урсгал зардал
(1 сард)
	Нэг албан хаагчид ногдох урсгал зардал
(1 жилд)

	1. 
	Урсгал зардал
	Хангамж, бараа материалын зардал
	181,686.95₮
	2,180,243.37₮

	2. 
	
	Байр, өрөө тасалгааны ашиглалттай холбоотой зардал
	58,441.83₮
	701,302.00₮

	3. 
	
	Урсгал засвар
	18,382.35₮
	220,588.24₮

	4. 
	
	Мэдээлэл технологи
	72,351.17₮
	868,214.00₮



Хүснэгт 6. Ажилчин, албан хаагчдын хэрэглэж байгаа эд хөрөнгийн 
нэг хүнд ногдох ашиглалтын зардал (1 жилээр)
	№
	Эд хөрөнгийн нэр
	Хэмжих нэгж
	Тоо ширхэг
	Нэг хүнд ногдох ашиглалтын зардал
(нэг бүрийн үнэ)
	Нийт ашиглалтын зардал
(бүгд үнэ)

	1. 
	Суурин компьютер
	ш
	1
	2,116,670₮
	2,116,670₮

	2. 
	Keyboard
	ш
	1
	
	

	3. 
	Mouse 
	ш
	1
	
	

	4. 
	Дэлгэц
	ш
	1
	652,180₮
	652,180₮

	5. 
	Принтер
	ш
	1
	630,440₮
	630,440₮

	6. 
	Сандал /дугуйтай/
	ш
	1
	440,000₮
	440,000₮

	7. 
	Бичгийн ширээ
	ш
	1
	341,000₮
	341,000₮

	8. 
	Бичгийн шүүгээ
	ш
	1
	693,000₮
	693,000₮

	9. 
	Уулзалтын ширээний сандал
	ш
	1
	220,000₮
	220,000₮

	10. 
	Нийт 
	
	
	5,093,290 ₮
	5,093,290 ₮


	Дээрхээс үзвэл “ажилчин албан хаагчдын хэрэглэж байгаа эд хөрөнгийн нэг хүнд ногдох ашиглалтын нийт зардлын хэмжээ нь 5,093,290 (таван сая ерэн гурван мянга хоёр зуун ер) төгрөг гэж тооцлоо. 
Эдгээр зардлууд нийлээд “ажлын байрны дундаж материаллаг зардал”-ыг бүрдүүлнэ.
Хүснэгт 7. Нэг албан хаагчид гарах ажлын байрны нийт дундаж материаллаг зардал (1 жилээр)
	Ажлын байрны дундаж материаллаг зардал = 9,063,637.61₮

	Хангамж, бараа материалын зардал (2,180,243.37₮) + Байр, өрөө тасалгааны ашиглалттай холбоотой зардал (701,302.00₮) + Урсгал засвар (220,588.24₮) + Мэдээлэл технологи (868,214.00₮)+Ажилчин, албан хаагчдын хэрэглэж байгаа эд хөрөнгийн нэг хүнд ногдох ашиглалтын зардал (5,093,290 ₮)


	Дээрхээс үзвэл нэг албан хаагчид гарах материаллаг зардал нь жилд 9,063,637.61 (есөн сая жаран гурван мянга зургаан зуун гучин долоон төгрөг жаран нэгэн мөнгө) төгрөг байна.
Хүснэгт 8. 10 албан хаагчид гарах нийт материаллаг зардал (1 жилээр)
	
№
	Зардлын нэр
	Нийт 10 албан хаагчдад ногдох урсгал зардал 
(1 сард)
	Нийт 10 албан хаагчдад ногдох урсгал зардал
(1 жилд)

	1
	Урсгал зардал
	Хангамж, бараа материалын зардал
	1,816,869.5₮
	21,802,433.7₮

	2
	
	Байр, өрөө тасалгааны ашиглалттай холбоотой зардал
	584,418.3₮
	7,013,020₮

	3
	
	Урсгал засвар
	183,823.5₮
	2,205,882.4₮

	4
	
	Мэдээлэл технологи
	723,511.7₮
	8,682,140₮

	5
	
	Ажилчин, албан хаагчдын хэрэглэж байгаа эд хөрөнгийн нэг хүнд ногдох ашиглалтын зардал
	-
	50,932,900₮


Хүснэгт 9. 10 албан хаагчдын ажлын байрны нийт дундаж материаллаг зардал (1 жилээр)
	Ажлын байрны дундаж материаллаг зардал = 90,636,376.1₮

	Хангамж, бараа материалын зардал (21,802,433.7₮)+ Байр, өрөө тасалгааны ашиглалттай холбоотой зардал (7,013,020₮) + Урсгал засвар (2,205,882.4₮) + Мэдээлэл технологи (8,682,140₮)+ Ажилчин, албан хаагчдын хэрэглэж байгаа эд хөрөнгийн нэг хүнд ногдох ашиглалтын зардал (50,932,900₮)


	Дээрхээс үзвэл 10 албан хаагчдын ажлын байрны нийт дундаж материаллаг зардал нь жилд 90,636,376.1 (ерэн сая зургаан зуун гучин зургаан мянга гурван далан зургаан төгрөг нэг мөнгө) төгрөг байна.
[bookmark: _Toc167141382]3.3 Бусад зардал
Бусад зардалд тухайн ажил, үүргийг гүйцэтгэхэд дагалдан гарах зардлыг авч үздэг. Төсөлтэй холбогдуулан дараах төрлийн бусад зардал гарахаар байна.  Үүнд,
1.Шүүхээр хэрэг маргааныг хянан шийдвэрлэх ажиллагаанд ашиглах цахим платформ, программ хангамж, техникийн шаардлагатай холбогдон гарах зардлыг тооцох шаардлагатай бөгөөд ийнхүү тооцоолохдоо Монгол Улсын шүүх эрх мэдлийн хөгжлийн бодлого (төсөл)-г хэрэгжүүлэхтэй холбогдон гарах зардлын тооцооны тайлан[footnoteRef:3] болон төрийн худалдан авах ажиллагааны цахим систем буюу tender.gov.mn сайт дээрх цахим платформыг хөгжүүлэх ажлын үнэлгээгээр[footnoteRef:4] баримжаалан шаардлагатай дүнг авч үзлээ.  [3:  Монгол Улсын шүүх эрх мэдлийн хөгжлийн бодлого (төсөл)-г хэрэгжүүлэхтэй холбогдон гарах зардлын тооцооны Арга хэмжээ 2.3.7-д “Сахилгын зөрчлийн өргөдөл, мэдээллийг цахимаар авах, сахилгын хэрэг хянан шийдвэрлэх ажиллагааг явуулах, сахилгын цахим хавтаст хэрэг бүрдүүлэх, төрийн байгууллагатай мэдээлэл солилцох тогтолцооны эрх зүйн орчин бүрдүүлнэ.” хэмээн заасан бөгөөд зардлын тооцооллыг 300,000,000 ₮ хэмээн тооцоолсон байна. https://legalinfo.mn/mn/discussiondetial/16960003788541 (сүүлд үзсэн 2024.05.20)]  [4:  Тендерийн нэр: Сургалтын цахим платформ хөгжүүлэх, сургалтын иж бүрэн материал /Контент/ бэлтгэх, Тендерийн төсөвт өртөг: 336,747,000 ₮
https://user.tender.gov.mn/mn/invitation/detail/1666407988546 (сүүлд үзсэн 2024.05.20)] 

Хүснэгт 10. Цахим платформ, программ хангамж, техникийн шаардлагатай холбогдон гарах зардал
	№
	Зардлын төрөл
	Хэмжээ (төгрөг)

	1
	Шинээр программ хангамж хөгжүүлэх
	300,000,000 ₮

	2
	Бүх шатны шүүхийн Тамгын газрыг шууд дамжуулах тоног төхөөрөмжөөр хангах[footnoteRef:5] [5:  Монгол Улсын шүүх эрх мэдлийн хөгжлийн бодлого (төсөл)-г хэрэгжүүлэхтэй холбогдон гарах зардлын тооцооны арга хэмжээ 3.1.7-д “Шүүх хуралдааныг шууд дамжуулах тоног төхөөрөмжөөр хангана.” хэмээн тусгасан бөгөөд энэ хүрээнд нийт 42 шүүхийн тамгын газрын тоног төхөөрөмжийн  нэгж үнийг 20 сая төгрөгөөр тооцоолсон байна.  https://legalinfo.mn/mn/discussiondetial/16960003788541 (сүүлд үзсэн 2024.05.20) ] 

	840,000,000 ₮

	3
	Шүүхийн цахим сургалтын системийг хөгжүүлэх зорилгоор цахим хичээлийг шинэчлэх, мөн шүүхийн захиргааны ажилтны ажлын байран дахь сургалтыг жил бүр зохион байгуулах[footnoteRef:6] [6:  Монгол Улсын шүүх эрх мэдлийн хөгжлийн бодлого (төсөл)-г хэрэгжүүлэхтэй холбогдон гарах зардлын тооцооны Арга хэмжээ 4.2.2 https://legalinfo.mn/mn/discussiondetial/16960003788541 (сүүлд үзсэн 2024.05.20) 
] 

	45,000,000 ₮ (1 жил)

	Нийт 
	1,185,000,000 ₮


 Дээрхээс үзвэл шүүхээр хэрэг маргааныг хянан шийдвэрлэх ажиллагаанд ашиглах цахим платформ, программ хангамж, техникийн шаардлагатай холбогдон гарах нийт зардал 1,185,000,000 (нэг тэрбум нэг зуун наян таван сая) төгрөг гэж тооцлоо. 
[bookmark: _Toc167141383]ДӨРӨВ. ЗАРДЛЫГ НЭГТГЭН ТООЦОХ ҮЕ ШАТ
Энэ үе шатанд улсын төсвөөс гарах нийт зардлыг тооцож гаргах бөгөөд өмнөх үе шатанд тооцсон хүний нөөц, материаллаг зардал болон бусад зардлын нийлбэрийг хүний нөөцийн хэрэгцээнд үржүүлснээр нийт зардал гарна.
Хүснэгт 11. Нийт зардал (жилээр)
	[bookmark: _Hlk167138883](576,572,040 ₮ (хүний нөөцийн зардал) + 90,636,376.1₮ (материаллаг зардал) + 1,185,000,000 ₮ (бусад зардал/) = 1,852,208,416.1₮


Хүснэгтээс үзвэл ижил төстэй чиг үүргийг хэрэгжүүлдэг УДШ-н Мэдээллийн аюулгүй байдал, технологийн албаны зардал болон Монгол Улсын шүүх эрх мэдлийн хөгжлийн бодлого (төсөл)-г хэрэгжүүлэхтэй холбогдон гарах зардлын тооцоотой уялдуулан баримжаалахад жилд 1,852,208,416.1₮ (нэг тэрбум найман зуун тавин хоёр сая хоёр зуун найман мянга дөрвөн зуун арван зургаан төгрөг нэг мөнгө) төгрөгийг зардал гарах юм.
4.1. [bookmark: _Toc167141384][bookmark: _Toc31772537]Хувилбарыг нягталж үр дүнг танилцуулах
Энэ үе шатанд хуулийн төсөлд шинээр нэмэгдэж байгаа буюу өөрчлөгдөж буй зохицуулалттай холбоотой төрд үүсэх зардлыг багасгах, эдийн засагт дарамт багатай өөр хувилбар, боломж байгаа эсэхийг шалгадаг. Ингэхдээ дараах хувилбар, боломжуудыг дэвшүүлэн шалгаж үзье. Үүнд:
· Төсвийн зардлыг багасгах боломж байгаа эсэх, зохицуулалтын өөр хувилбар байгаа эсэх;
· Цахим платформ хөгжүүлэх, программ хангамжийн зардал болон хүний нөөцийн хэрэгцээ, ачааллыг бууруулах боломж бий эсэх зэрэг болно.
Төсвийн зардлыг багасгах боломж, зохицуулалтын өөр хувилбар бий эсэх:
Дээрхээс үзвэл цахим платформ хөгжүүлэхтэй холбоотойгоор төсөвт үүсэх зардлыг тодорхой хэмжээгээр багасгаж болох хэдий ч төсвийн зардлыг бууруулах шалтгаан, зохицуулалтын өөр хувилбар эрэлхийлэх нь төдийлөн оновчтой биш байна.
Программ хангамжийн чиглэлийн хүний нөөцийн хэрэгцээ, ачааллыг бууруулах боломж бий эсэх:
Программ хангамжтай холбоотой ажиллах хүчний тооцооллыг гаргахдаа УДШ-ийн бүтэцтэй харьцуулсан нь харьцангуй бага хэмээн үзэж байх тул хүний нөөцийн хэрэгцээг бууруулах боломжгүй. 
4.2. [bookmark: _Toc167141385]Үр дүн 
Төсөлд шинээр дурдагдсан шүүхийн цахимжилттай холбоотойгоор  төрийн байгууллагад буюу улсын төсөвт үүсэх зардлыг урьдчилсан байдлаар тооцоолов. Ингэхдээ тохиолдлын хүний нөөцийн болоод материаллаг зардал, бусад зардлыг тус тусад нь тооцсон болно.
Тийнхүү тусад нь авч үзсэний үндсэн дээр гарсан тооцоог нэгдсэн байдлаар дурдвал:
а/ ШЕЗ-д нийт 10 хүний нөөцийн шаардлага үүсэж байгаа бөгөөд хүснэгтээр үзүүлсэн тоон мэдээллээр нэг хүнд сард 4,804,767 буюу жилд 57,657,204 төгрөгийн зардал үүсэхээр байна. Үүнийг жилээр тооцвол 576,572,040 төгрөг болох юм.
б/ Ажлын байрны дундаж материаллаг зардлыг 1 хүнээр тооцоход жилийн 9,063,637.61 төгрөг болж байгаа бөгөөд үүнийг хэрэгцээтэй байгаа 10 албан хаагчаар тооцоолоход 90,636,376.1 төгрөг болж байна. 
в/ Төслийн цахим платформ хөгжүүлэх, программ хангамжтай холбоотой зардлыг бусад зардлаар тооцоолсон бөгөөд дээрх зардлыг 1,185,000,000 төгрөг гэж баримжаалан тооцоолов.
Дээрхээс дүгнэн үзэхэд уг төсөл батлагдсанаар жилд 1,852,208,416.1 төгрөгийн зардал гарахаар байна. 














[bookmark: _Toc167141386]ТАВ. ДҮГНЭЛТ
Төслийн зардлын тооцоог хийх нь хууль тогтоомжийн төслийн үр нөлөөг үнэлэх явцад иргэн, хуулийн этгээд, төрийн байгууллагад хэдий хэмжээний зардал, ачаалал үүсгэхийг урьдчилан гаргах зорилготой байдаг.
Энэ ч үүднээс Монгол Улсын шүүхийн тухай хуульд нэмэлт, өөрчлөлт оруулах тухай хуулийн төслөөс нийт 8 заалтыг сонгон авч холбогдуулан гарах зардлын тооцоог хийлээ. Хуулийн төсөлд тусгагдсан үйл ажиллагааг төрөөс авч хэрэгжүүлэх арга хэмжээний хүрээнд хэрэгжүүлэх стандарт үйл ажиллагааг нэг бүрчлэн тооцоход шаардлагатай төрийн байгууллагаас авч болох тоо мэдээлэл хомс байх тул төслийн зардлын тооцооллыг гаргахдаа ижил чиг үүргийг хэрэгжүүлдэг УДШ-н Мэдээллийн аюулгүй байдал, технологийн албаны зардал болон Монгол Улсын шүүх эрх мэдлийн хөгжлийн бодлого (төсөл)-г хэрэгжүүлэхтэй холбогдон гарах зардлын тооцоог үндэслэн гаргасан. 
Хэдий төслийн 46.9-д “Анхан болон давж заалдах, хяналтын шатны шүүхийн шүүгчийн албан тушаал, хуульч мэргэжлээр болон тухайн шатны шүүхэд шүүгчээр ажилласан хугацааг харгалзан шүүгч Монгол Улсын шүүхийн тэргүүн түшээ, дэд түшээ, гутгаар түшээ, дөтгөөр түшээ, тавдугаар түшээ гэсэн зэрэг дэвтэй байх бөгөөд шүүгчид зэрэг дэв олгох журмыг Улсын Их Хурал батална.” гэж заасны дагуу шүүгчийн цалингийн сан хамгийн ихдээ 30 хувиар нэмэгдэх юм. 
Мөн тус төслийн 95.17-д “Сахилгын хороо ажлын албатай байх бөгөөд үйл ажиллагааны дүрэм, бүтэц, орон тоо, албан тушаалын цалингийн хэмжээг тус Сахилгын хорооны зөвлөгөөн батална.” гэж тус тус заасны дагуу зардал үүсэх боломжтой байна.
Төслийг хэрэгжүүлснээр улсын төсөвт тодорхой хэмжээний ачаалал үүсгэх хэдий ч шүүхийн бие даасан, шүүгчийн хараат бус байдлыг хангах, шүүхийн үйлчилгээний чанар, хүртээмжийг нэмэгдүүлэх, шүүхийн үйлчилгээний дэд бүтцийг хөгжүүлэх, шүүхийн захиргааны байгууллагын менежментийг орчин үеийн шаардлагад нийцүүлэх, хүний нөөцийн чадавхыг нэмэгдүүлэх, шүүхэд мэдүүлэх иргэний эрхийг баталгаатай эдлүүлж, үйл ажиллагааны нээлттэй, ил тод байдлыг дээшлүүлэх хүрээнд шүүх эрх мэдлийн тогтвортой үйл ажиллагааг хангахад чиглэсэн чухал алхам болох юм. 





[bookmark: _Toc167141387]НОМ ЗҮЙ
Эрх зүйн сурвалж:
1. Монгол Улсын шүүхийн тухай хууль (шинэчилсэн найруулга) (2021)
2. Монгол Улсын шүүх эрх мэдлийн хөгжлийн бодлого (төсөл) (2023)
3. Хууль тогтоомжийн тухай хууль (2015)
4. Засгийн  газрын  2016  оны  59  дүгээр  тогтоол “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”
Монгол эх сурвалж:
1. Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлалын гарын авлага. Хууль тогтоомжийн тухай хууль /аргачлал, гарын авлага/, Хууль зүй, дотоод хэргийн яам,  2016
Цахим эх сурвалж:
1. Монгол Улсын эрх зүйн мэдээллийн нэгдсэн систем: https://legalinfo.mn/mn
2. Төрийн худалдан авах ажиллагааны цахим систем: https://tender.gov.mn 

